
Annotatsiya: Jahonda globallashuv sharoitida restoran biznesini rivojlantirish borasida 

zamonaviy restoran xizmatlari samaradorligini oshirish, restoran xizmatlar samaradorligini baholash 

usullarini takomillashtirish, restoran tadbirkorligi rivojlanishining omillari va tendensiyalarini 

aniqlash, restoran xizmatlari sifati va raqobatbardoshligini ta'minlash, restoran xizmatlari sohasida 

sifatni oshirishning innovasion usullarini joriy etish, restoran tadbirkorligini davlat tomonidan qo‘llab- 

quvvatlash, restoran xizmatlari sifati va raqobatbardoshligini oshirishning tashkiliy- iqtisodiy 

mexanizmini takomillashtirish ustuvor tadqiqot yo‘nalishlaridan hisoblanad.  

Kalit so’zlar: Investitsiya, mahalliy xokimlik, xorijiy investitsiya, to'g'ridan-to'g'ri xorijiy 

investitsiya, portfel investitsiya, investor, kapital eksporti, ustav kapital, dividend, tadbirkorlik foydasi, 

eksport, import. 

 

Korxonalarda inqirozlarning vujudga kelish sabablari, omillari, inqiroz turlari, inqirozga qarshi 

boshqaruv zaruriyati, funksiyalari, inqirozga qarshi boshqaruv strategiyalarini qo‘llash uslubiyati, 

shuningdek, kichik va o‘rta biznes korxonalarida inqirozga qarshi boshqaruvning nazariy va uslubiy 

jihatlari turli yondashuvlar bo‘yicha tadqiqotchilar qarashlari mavjud . 

Iqtisodiyotni liberallashtirish va yanada rivojlantirish sharoitida raqobatning kuchayishi va inqiroz 

holatlari kichik va o‘rta biznes korxonalariga ham jiddiy tahdid hisoblanadi. Uning salbiy ta’sirining 

oldini olish bo‘yicha zaruriy vositalar tarkibiga inqirozga qarshi boshqaruv bo‘yicha zamonaviy 

innovatsion texnologiyalardan foydalanish kiradi. Ulardan oqilona foydalanish korxona boshqaruvi 

hamda maqbul qarorlar qabul qilish jarayonlari samaradorligini oshirishga xizmat qiladi. 

Dissertatsiyada «inqiroz – korxona barqarorligiga tahdid soluvchi, yangicha faoliyat yuritishga 

undovchi, o‘ziga xos ijtimoiy-iqtisodiy jarayon» sifatida talqin etilgan. Shu jihatdan inqirozning paydo 

bo‘lishi sabablar, omillar va alomatlar zanjiri sifatida tasniflangan. Muallifning fikricha, inqirozni 

guruhlarga bo‘lib o‘rganish inqirozga qarshi boshqaruvda muhim ahamiyatga ega. Bunda inqirozni 

zarar keltirish xususiyatiga ko‘ra guruhlash taklif etilgan. Kichik va o‘rta biznes korxonalarining 

o‘ziga xos xususiyatlariga ko‘ra inqirozni shakllantiruvchi omillar, sabablar va oqibatlar tizimli 

tasniflangan. 

Inqiroz manbalarini boshqarilmaydigan tashqi, boshqariladigan ichki omillarga bo‘lish lozim deb 

topilgan. Boshqarilmaydigan, tashqi omillar ijtimoiy-iqtisodiy va siyosiy omillar guruhini, 

boshqariladigan, ichki omillar boshqaruv va ishlab chiqarish omillarini o‘z ichiga qamrab oladi. 

Inqiroz xavfini oldindan ko‘rish, uning salbiy oqibatlarini kamaytirish bo‘yicha chora-tadbirlar ishlab 

chiqish inqirozga qarshi boshqaruvning asosiy elementlari hisoblanadi. Mazkur vazifalarni amalga 

oshirishda strategik boshqaruv muhim ahamiyat kasb etadi. Muallifning fikricha, strategik boshqaruv 

murakkab jarayonlar bilan bog‘liq bo‘lib, ichki va tashqi muhitni tahlil etish, maqsad, vazifalarni 

belgilash, maqbul strategiyani shakllantirish hamda amalga oshirish bosqichlaridan iborat bo‘lishi 

zarur. Shuningdek, mahsulotga bo‘lgan talabning dinamikasi, taklif kon’yunkturasini o‘rganish 

bo‘yicha marketing strategiyalaridan foydalanish inqirozdan chiqishga xizmat qiladi. Marketing 

strategiyalarining asosiy prinsiplari – xaridor talablariga yo‘naltirilganlik va talablarni to‘liq qondirish 

orqali korxona barqarorligini ta’minlashdan iborat . 

Dissertatsiyada O‘zbekiston sanoatida inqirozga qarshi boshqaruv bo‘yicha samarali strategiyani 

qo‘llashda inqiroz xavfini erta tashxislash, inqiroz holatlariga tezkor ta’sirlanish, inqirozdan chiqish 

uchun korxona ichki imkoniyatlaridan to‘liq foydalanish kabi prinsiplardan foydalanish muhimligi 

ta’kidlangan. Shu jihatdan, inqirozga qarshi boshqaruvda kreativ strategiyadan foydalanish tavsiya 

etilgan. Muallif tomonidan kichik va o‘rta biznes korxonalarida inqirozga qarshi strategik boshqaruv 

mexanizmi maqsadlar turiga muvofiq, strategik va operativ tadbirlarni rejalashtirish, qisqa, uzoq va 

o‘rta muddatli dasturlarni amalga oshirish jarayonlariga tatbiq etish bo‘yicha inqiroz xavfini baholash, 

preventiv strategiya ishlab chiqish va inqirozni prognozlash kabi tarkibiy qismlardan iborat bo‘lgan 

kreativ strategiyani qo‘llash taklif etilgan . 

Inqirozga qarshi boshqaruvda tadbirlar uch xil model orqali amalga oshiriladi: preventiv model, 

reaktiv model, reabilitasion model. Preventiv model inqirozgacha bosqichdagi tadbirlarni, preventiv, 

ya’ni inqirozning oldini oluvchi strategiyani tanlash, operativ va strategik tadbirlarni rejalashtirish, 

tashkil etish, xodimlarni tayyorlash, moliyaviy o‘zgarishlarga tayyorgarlik, ichki resurslardan 

foydalanish kabi tadbirlarni o‘z ichiga qamrab oladi. Reaktiv model inqiroz jarayonidagi tadbirlarni 

nazarda tutadi. Reabilitasion model inqirozdan keyingi tadbirlarni amalga oshirishni taqozo etadi. 

Muallif tomonidan inqirozga qarshi boshqaruvning strategik mexanizmini takomillashtirish maqsadida 

preventiv - inqirozning oldini oluvchi strategiyalardan foydalanish taklif etilgan. 

Tadqiqot natijalariga ko‘ra, kichik va o‘rta biznes korxonalarida inqirozga qarshi boshqaruvda uzoq 

muddatli istiqbolni belgilash, ichki va tashqi muhit tahlili asosida ichki imkoniyatlardan foydalanish, 

resurslarni jalb etish, zamonaviy menejment usullarini qo‘llash orqali korxona barqarorligiga erishish 

kabi vazifalar ustuvor ahamiyat kasb etishi zarur. 

1.2. Kichik va o‘rta biznes korxonalarida inqirozga qarshi boshqaruvni takomillashtirish 

Kichik va o‘rta biznes korxonalarida inqirozga qarshi boshqaruv bo‘yicha samarali qarorlar qabul 

qilish texnologiyasini takomillashtirish yuzasidan ilmiy asoslangan taklif va tavsiyalar ishlab 

chiqilgan. 

Har qanday faoliyatni, shu jumladan, inqirozga qarshi boshqaruv faoliyatini amalga oshirish uchun 

konsepsiya ishlab chiqish taqozo etiladi. Dastur belgilangan holda strategiya yaratilgandan keyin ularni 

amaliyotga tatbiq qilish jarayonini ifodalovchi ko‘rsatkichlarga e’tibor qaratish lozim bo‘ladi. Bu 

yerda asosiy e’tiborni samarali loyihalarni tanlashga, tanlangan tadbirlarning kutilgan natijani berish 

darajasiga hamda ularni kuzatib borish bilan bog‘liq ko‘rsatkichlarga qaratish lozim . 

Dissertatsiyada inqiroz holatlarini aniqlashdan tortib, uni bartaraf etishgacha bo‘lgan 5 ta bosqichdan 

iborat konsepsiya ishlab chiqilgan. Mazkur konsepsiya inqiroz holatlarini tashxislash, inqirozga qarshi 

boshqaruv bo‘yicha aniq missiyani belgilash, inqirozga qarshi boshqaruv bo‘yicha zaruriy strategiyani 

tanlash, inqirozga qarshi boshqaruvni amalga oshirish, tadbirlar samaradorligini baholash, amalga 

oshirilgan ishlarni tahlil qilish va xulosalar chiqarish bo‘yicha vazifalarni qamrab olgan. 

Muallif fikricha, kichik va o‘rta biznes korxonalarida inqiroz belgilari aniqlangach, inqirozga qarshi 

boshqaruv bo‘yicha aniq missiyani belgilashda benchmarketing tamoyillaridan foydalanish tavsiya 

etiladi. Benchmarketing tamoyillari inqirozni bartaraf etish bo‘yicha ekspert guruhi tuzilgach, ushbu 

guruh tomonidan analog korxonalarining marketing faoliyatidan foydalanish hamda yaxshi natijalarga 

erishish uchun zamonaviy yondashuv asosida strategiyalar ishlab chiqishga asoslanadi . 

Kichik va o‘rta biznes korxonalarida inqirozga qarshi boshqaruv konsepsiyasi 

 amalga oshirilishi lozim bo‘lgan vazifalar ketma-ketligini tavsiflovchi algoritm bo‘lib, beshinchi 

bosqich yakunida inqirozga qarshi tadbirlar samaradorligini baholash jarayonida, «ha» deb, ya’ni 

tadbirlar samarali deb topilsa, ular amalga oshiriladi, aksincha, «yo‘q» deb topilsa, muqobil 

strategiyalar tanlash bosqichiga qaytiladi. Tadqiqot natijalariga ko‘ra, ushbu konsepsiya yordamida 

inqirozga qarshi boshqaruv bo‘yicha tadbirlarning monitoringi yuritiladi. 

1.3. Inqirozga qarshi dastur 

Zamonaviy boshqaruv soxasining ajralmas qismlaridan biri – inqirozga Qarshi boshqaruvdir. Mazkur 

atamaning mazmunini anglash uchun bir qator tayanch tushunchalar va ularning farqli xususiyatlarini 

aniqlab olishga to‘g‘ri keladi. Inqiroz,zarar ko‘rib ishlash, iqtisodiy nochorlik, bankrotlik, 

to’lovga qobilyatsizlik kabi atamalar mazkur fan soxasida alohida ahamiyat kasb etgan. Respublikada 

ushbu yo’nalishda yetarli darajada tadqiqotlar olib borilmagan, shuning uchun ko‘proq G’arb 

mamlakatlari rossiyalik iqtisodchi olimlar fikrlariga asoslaniladi. Ularning fikricha, inqiroz, 

tushkunlik, muammo, pasayish va ziddiyatli vaziyatlarni o‘zida namoyon etuvchi salbiy holat 

hisoblanadi. 

Fikrimizcha, inqiroz - bir hayotiylik tizimida rivojlanib borayotgan ob’yekt yoki sub’yektning o’z 

taraqqiyotidan to’xtashi va orqaga ketishidir. Zarar esa, mahsulot ishlab chiqarishga sarflangan 

xarajatlarning shu mahsulotni sotishdan kelib tushadigan tushumdan ko’pligini anglatadi. Zararning 

mohiyati xarajat qilingan resurslarning sarflangan holatiga nisbatan kamayib qaytishi hisoblanadi. 

Natijada korxonalarda iqtisodiy nochorlik va bankrotlik alomatlari shakllanadi. 

Tadqiqot jarayonida inqirozlar turli darajadagi boshqaruv qarorlarini qabul qilish natijasida to‘planib 

qolgan xatolar va kamchiliklarning miqdoriy yig’indisi natijasida paydo bo’lishi ma’lum bo’ldi. 

Korxona miqiyosida inqirozga olib keluvchi sabablar tashqi va ichki holatlar bo’yicha jamlanishi 

hamda ularning korxonada nochorlikni keltirib chiqarishdagi taxdidi va oqibatlari tizimlashtirildi. 

Shunga asosan, inqirozga qarshi dasturning tarkibiy tuzilishi quyidagi qismlardan iborat bo’lishi 

tavsiya qilinadi: 

1. Inqirozning turi va sababini aniqlash qismi. 

2. Korxonaning hozirgi holatini tahlil va monitoring qilish qismi. 

3. Korxonani sog’lomlashtirish uchun amalga oshiriladigan tadbirlar qismi. 

4. Inqirozni bartaraf etish uchun zarur bo’ladigan mablag’lar va ularning manbasini aniqlash qismi. 

5. Restrukturizatsiya qilish qismi. 

6. Inqirozga qarshi boshqaruv davridagi korxona byudjeti qismi. 

7. Inqiroz davridagi korxonaning boshqaruv apparati va ishchi hodimlari qismi. 

8. Davlat tomonidan korxonaga berilgan imtiyozlar va davlat bilan munosabatlarni takomillashtarish 

uchun mas’ul shaxslar qismi. 

9. Korxona inqirozini bartaraf etish muddati va ishlarni bajaruvchi mas’ul shaxslar qismi. 

